
ABSTRAK

Kajian ini mengutarakan masalah kemudaratan pengabaian nafkah isteri tanpa alasan
munasabah di sisi syarak dan undang-undang. Di sini pengkaji telah mengetengahkan kajias
doktrin yang mana ianya meliputi hukum berkaitan fasakh dan nafkah dengan menyatakas
perbezaan pandangan fugaha dan dalil-dalil di dalam hal tersebut serta memilih pandangan
yang rojih. Pengkaji juga mempraktikkan kajian empirikal yang mana ianya memperincikan
prosedur tuntutan fasakh di Mahkamah Rendah Syariah Negeri Sembilan di bawah
peruntukan Enakmen Undang-Undang Keluarga Islam berpandukan Enakmen Tatacara Mal
dengan menghuraikan seksyen-seksyen yang terlibat. Antara persoalan yang ditimbulkan &
dalam kajian ini ialah: Apakah sebab yang membolehkan seseorang isteri memfailkan
tuntutan fasakh di mahkamah?. Adakah suami yang berstatus miskin atau muflis wajib
membayar nafkah kepada isteri sepertimana suami yang mampu?. Benarkah tempoh Y hari
sebelum proses sebutan kes mengakibatkan prosiding sesuatu kes menjadi lebih panjang dan
memudaratkan pihak isteri?. Kajian ini bertujuan menzahirkan keprihatinan Islam terhadap
hak nafkah isteri dan mengupas hukum nafkah ke atas suami yang berstatus mampu, miskin
atau muflis. Pengkaji juga memperjelaskan beberapa keadaan yang membolehkan ister:
memfailkan tuntutan fasakh dan memberi kefahaman tentang beberapa prosedur penting.
Pengkaji turut menghuraikan makna istilah-istilah yang digunapakai mahkamah. Antara
sumbangan kajian ini ialah memperlihatkan kepada para suami tentang kesan daripada
pengabaian nafkah mampu mengganggu gugat kebahagiaan rumahtangga. Juga member:
gambaran menyeluruh tentang hak isteri yang termaktub di dalam perundangan. Pengkaii
menggunakan beberapa kaedah antaranya kaedah deskriptif dengan merujuk bahan-bahan
kajian kepada sumber asalnya dan sub-sumber, manakala kaedah analisa membolehkan
pengkaji menganalisis bahan-bahan yang dikumpulkan daripada sumber feqah, tafsir, hadis.
kamus bahasa dan lain-lain. Kaedah lapangan pula membantu pengkaji mengumpul
maklumat tentang prosedur tuntutan fasakh di mahkamah beserta beberapa sampel kes.
Antara dapatan daripada kajian ini, hukum nafkah adalah kekal wajib ke atas suami walaupuzn
isteri bekerja selagi mana dia tidak disabitkan nusyuz. Selain itu, proses melengkapkan ikatan
pliding dan ikatan dokumen adalah penting sebelum proses perbicaraan bagi menjamin
kelancaran kes, oleh itu pihak isteri mahupun suami dinasihatkan untuk melantik peguam.
Pengkaji mencadangkan kepada pihak berwajib agar memperhebatkan lagi usaha menyuntik
kesedaran kepada bakal pengantin akan tanggungjawab mereka di alam rumahtangga, &
antaranya kewajipan seorang suami terhadap nafkah isteri. Dalam pada itu, isteri yang keluar
bekerja hendaklah menepati kreateria-kreateria tertentu yang telah ditetapkan syarak. Melihat
kepada peningkatan kes tuntutan fasakh saban tahun, pengkaji mencadangkan kepada Biro
Bantuan Guaman agar menambah bilangan peguam yang sedia ada bagi mempercepatkan
penyelesaian kes.

